
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ 5-Ի № 1282-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	30.11.2022 թ.

	
	№ 01/34-3/20545-2022

	Քննարկելով Ձեր 18.11.2022թ. N01/31.2/28796-2022 գրությամբ ներկայացված՝ «Հայաստանի Հանրապետության կառավարության 2015 թվականի նոյեմբերի 5-ի N 1282-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ Նախագիծ), հայտնում ենք հետևյալը. 
Նախագծով, մասնավորապես՝ նախատեսվում է վերոհիշյալ որոշմամբ սահմանված օլիմպիական խաղերի ծրագրում ընդգրկված մարզաձևերի աշխարհի առաջնության, Եվրոպայի առաջնության և եվրոպական խաղերի մրցանակակիրների և մարզիչների դրամական մրցանակների չափերը կրկնապատկել: Վերջինով պայմանավորված, ըստ ներկայացված ֆինանսական գնահատականի, լրացուցիչ կպահանջվի 173.4 մլն դրամ:
Այդ կապակցությամբ հայտնում ենք, որ ՀՀ վարչապետի մոտ 2022թ. նոյեմբերի 15-ին կայացած՝ ՀՀ 2022 թ. պետական բյուջեի կատարման ընթացքի մասին խորհրդակցության   N Վ/119-2022 արձանագրության (այսուհետ Արձանագրություն) 1-ին կետի 1-ին ենթակետի դ. մասով նախատեսվում է ՀՀ հավաքական թիմերի մարզիչների, օլիմպիական խաղերի, աշխարհի և շախմատի համաշխարհային օլիմպիադայի մրցանակակիրների դրամական վճարի չափերը սահմանել յուրաքանչյուրի համար 10.0 մլն դրամ (առանց հարկերի): 
Վերոհիշյալից ակնհայտ է, որ Արձանագրությամբ և Նախագծով նախատեսվող շահառուների շրջանակը և դրամական վճարի չափերը տարբերվում են, մասնավորապես՝ Արձանագրությամբ ներառված են օլիմպիական խաղերի, շախմատի համաշխարհային օլիմպիադայի մրցանակակիրները, իսկ Նախագծով վերջիններս ներառված չեն, փոխարենը ներառված են Եվրոպայի առաջնության և եվրոպական խաղերի մրցանակակիրները:
Արձանագրությամբ առաջարկվում է յուրաքանչյուր մրցանակակիրի դրամական վճարի չափը սահմանել 10.0 մլն դրամ, իսկ Նախագծով  վերոհիշյալ որոշմամբ սահմանված մրցանակակիրների դրամական վճարների չափերը կրկնապատկվել են, այդ թվում՝ աշխարհի առաջնության 1-ին տեղը գրաված մարզիկի դրամական վճարի չափը՝ 10.0 մլն դրամ է, 2-րդ տեղը գրաված մարզիկի՝ 7.0 մլն դրամ, 3-րդ տեղը գրաված մարզիկի՝ 4.0 մլն դրամ, Եվրոպայի առաջնության  1-ին տեղը գրաված մարզիկի դրամական վճարի չափը՝ 6.0 մլն դրամ է, 2-րդ տեղը գրաված մարզիկի՝ 3.6 մլն դրամ, 3-րդ տեղը գրաված մարզիկի՝ 2.4 մլն դրամ: Ընդ որում՝ գործող որոշմամբ օլիմպիական խաղերի 1-ին տեղը գրաված մարզիկի դրամական վճարի չափը՝ 25.0 մլն դրամ է, 2-րդ տեղը գրաված մարզիկի՝ 20.0 մլն դրամ, 3-րդ տեղը գրաված մարզիկի՝ 15.0 մլն դրամ: Տարբերվում են նաև մարզիչների դրամական վճարների չափերը:
	 Ելնելով վերոհիշյալից, անհրաժեշտ է համապատասխանեցնել Արձանագրությամբ և Նախագծով նախատեսվող շահառուների շրջանակը և դրամական վճարի չափերը:
	                              Չի ընդունվել:
ՀՀ կրթության, գիտության, մշակույթի և սպորտի նախարարության պատասխան գրությամբ ներկայացվել է  պարզաբանում:

	2. ՀՀ արդարադատության նախարարություն
	12.12.2022 թ.

	
	№ /27.3/55743-2022

